Ответ християн на присланныя тетрати ис Помория

[Ответное письмо тюменских странников (около 1820 г.) на Послание выговцев 1818 г.]

По молитве. Мы, премалейшии и всепоследнейшии в человецех, странствующии за имя Исуса Христа в здешней сибирской стране, пишем к вашему достоянию, поморския общежители, на требование здешних старичков Василья Семеновича и прочих. Присланныя от вас собрания нынешних авторов тетрати, которыя мы, всепоследнейшия, расматривая довольно и не можем вашему дерзновению надивитися. Ибо коль ваша словутная Помория во всей Росии воз​вышаемая многоучеными авторами осмаго века феологами, толь безразсудно и заблудно и не в силу Божественнаго писания о вся​кой вещи рассуждаите. Ибо и внешнии суды, не испытав дела, заочно никого не судят, но испытая дело, и суд произносят.
А вы не прогневайтесь, поморския авторы. Хотя философия ва​ша хитра, но ведущим силу Божественнаго писания удивлению до​стойна, потому что вы заочно толь дерско и нагло оглаголуите неповиннаго человека Кира, котораго вы никогда лично не видали и разсуждения его совершенно не знаите и с погибшими полагаите, которой уже скончал свое течение во истинней православной вере, за исповедание имени Исуса Христа, пострадав от богоборца Ан​тихриста, преставися ко Господу третие лето. Вечная память ему обносится во устех верных.
Мы же, всенижайшия в человецех, не от Кира, ниже Киром научени исповеданию православныя веры, но от самаго превечнаго Слова Божия Господа нашего Исуса Христа чрез святое и Бо​жественное Писание научихомся, и присно славными пророками утвердихомся, и святых славных апостол учением вразумихомся, и святых богоносных отец седми вселенских соборов наказанием просветихомся, исповеданием православныя християнския веры до конца жития своего непоколебимо. А что здешния сибирския ста​рички Василей Семеновичь и протчия в прошлом годе писали к вашему достоянию не о Кире, но о нашем убожестве, не соображаяся с нами и не испытуя нашего разума, на чем мы утвержаемся, Писанием ли или нагими глаголы. Аще от Писания, Писанием же подобным подобает и решити. Аще бы Василей Семеновичь совопросился с нами, и мы бы согласны были не точию десять статей написать к вашему достоянию, но и сто статей написали бы.

Но как сия не зазрению ли достойна вещь, ибо внешния суды по допросу и суд творят, а заочно и без испытания ничто не творит. Василей Семеновичь, пиша к вам без нашего совопрошения, воставил вас на великий и неукротимый гнев толь нагло и дерзновенно ругать неповинна человека Кира. Но паче ему славу умножайте в будущем веце. Разве в вашей киновии закон таков лежит, что без испытания дела судити и нагло гневатися? Писано бо есть: Рабу Божию не подобает сваритися.

Мы же, всепоследнейшия в человецех, расмотря присланныя ва​ши собрания, на что и понудихомся написать малое сие начертание, а при том вопросить ваше достояние, по которому Писанию вы нынешное последнее полулетие Антихристовы злобы равняите к преждебывшим временам? Такожде и последняго Антихриста равняите с преждебывшими нечестивыми цари и мучители. О многоученыя поморския авторы, где ваша философия, почто о камень претыкания виною соблазна бывше малодушным?

Мы же, всепоследнии в человецех, смотрим во святом Писании Ипполитово слово, и Ефремово, и Стефана Зизания, и Апока​липсис, и прочия писания пророческая. И нигде сего не видится во Святом Писании, чтобы во осмой тысящи, паче ж по числу зверино​му, в царство богоборца Антихриста открылись новыя феологи, яко ныне видим из писма вашего. По которому Писанию вы свое​го автора Андрея Деонисиева феологом называете и во всем мире святительскою титлою прославляете? Кто ли от святых о вашем феологе свидетельствовал и предал церкви прославляти явившагося во осмой тысящи новаго феолога? Осмотритеся, поморския ав​торы, да некако философия ваша будет по стихиям мира, а не по Христе Исусе.

Ибо церковь святая по пришествии Господа Исуса Христа Спа​сителя нашего единого токмо от богословец великаго Иоанна, на тайней вечери возлегшаго на честныя перси Господни, великим фе​ологом называет и прославляет за чистое и непорочное житие его и за тайное проповедание Сына Божия, еже он провозвести рек: «В начале бе слово и слово бе к Богу» и прочая. И тако откровени​ем Пресвятаго Духа благовествует Сына Божия бытие со Отцем. И за то наречен тайновидец за видение в Патме Апокалипсиса и великий феолог.

У вас же явившейся во осмой тысящи феолог за которое бо​гословие или за некое откровение наречен вами великим феологом? Да и имя его пишите отменными литерами и именуете великим феологом. Кто от святых возвеличил его или нетлением прослав​лен и чудотворением почтен? Или вы за то своего автора великим феологом называете, что он во ответной своей книге во ответе 52 возвеличил и ублажил свещенною титлою явившагося по числу 1666-му [На поле: Кирил, знамение 15] сына погибельнаго, помазанника сатанина, царя жидовскаго, превозносима паче всех глаголемых богов и чтилищ, лживаго Христа, адскаго пса, двоеглаваго змия, восхитившаго на себе цар​скую и святительскую власть, противника Христова и богоборца Петра Великаго, в злобе родившагося по отступлению святыя веры от Данова колена, от новаго жидовина царя Алексея.

О том бо апостол явственно пишет в зачале 285-м: «Прежде приидет отступление, потом явится человек греха, сын погибельный, противник Антихрист. Превозносяйся паче всякаго глаголемаго бо​га или чтилища». По Феофилактову толкованию на Евангелие [Мар., зач. 1]: «Царие бо, иереи глаголемые, бози и христи именовахуся». Кирил же Иеросалимский в знамение 8 еще яснейше сказует сице: «Яко такожде и антихрист он последний, якоже и нынешнии его предотечи, вознесется и возвысится паче всякаго глаголемаго бога или чтилища». Еже есть, паче всех царей земных вознесется, иже суть прозвании, а не беяху суть бози. То же Кирил Иерусалимский в знамении 1-м и 8 яснейше о таковом лжехристе пишет: «Поне​же последний князь мира сего вся человеки от всех царей земных в повиновение к себе привлечет различными коварствы, любовию, дарованием, обещанием, прошением, грозою, казнию, войною, по​сольством и слуги своими». Ниже: «А царьства и властели поседающе силою и коварством под свою власть покаряюще».

Кто может, рцыте нам, поморския философы, сия святыми вы​ше показанныя святыми отцы дела, кто может творити кроме земнаго обдержателя? Или по вашему сказанию Никон или Арсенко-еретик? По которому писанию вы последняго зверя гордаго, явившагося в виде седми глав и десяти рогов, оправдаите и змия бо лживаго пророка виновна творити отступлению? Скажите нам, Гос​пода ради, аще находите вы в Писании святом, а мы, всепоследния, не видим в Божественном Писании таковаго разума и разсуждения, вашему мнению согласнаго?
Тайнозрительный бо видец Иоанн святый великий Богослов сице вопиет [Апокалипсис]: «Змий, зверь и лживый пророк, троица пребезаконная нераздельно содействова отступление». О том пространно писано во Апокалипсисе и Кирила Иерусалимскаго сказания яснейше пи​шет в знамении 1 на листе 21-м, яко Антихристу предотечами его место самодержавное и царское мира сего уготовано будет. Даниил тако глаголя: «Зверь четвертый, царство четвертое будет на земли», иже будет превыше всех царств, иже прейде всех первых злобою, всех прежде его бывших неправедных и лукавых, иже Божию и святительскую власть в Риме на себе восхитив, и по всему миру расширяют, и держат, и предадут оному последнему князю мира сего, еже есть Антихристу.

Якоже Златоустый пишет в зачале 2-м: «Егда человеческая и Божия власть воедино смесится, тогда Антихристово начнется властельство». И паки Златоустый к солунянам в зачале 285-м сице вопиет: «Первее бо приидет отступление, потом человек беззако​нию сын погибельный, противник, Антихрист». И сице разсуждает: «Кто сей есть? Убо ли сатана? Никакоже, но человек некий, всякое егово приемля действо, открыется, рече, человек превозносяйся па​че всякаго глаголемаго Бога».

И что же, паки вопрошаем вас, поморския общежители и киновиархи, по летех сих 1666-го, числа зверина, кто сию честь и до​стоинство на себе содержит? Сиречь три власти — царскую, святи​тельскую и Божию? Рцыте нам, Господа ради, можете ли сравнить своим разсуждением таковаго гордаго властителя с прежде быв​шими цари и мучители. Егда бо по тысящи лет развязан бысть сатана и нача пророчество совершати три временнаго колебания. Первое на Риме совершися, потом на Малой Росие, тогда списатель книги Правыя веры, от Святаго Духа просвещаем, зря на толикое волнение, в 30-м слове книги своея пишет о правде: «Яко много предотечев, но и сам близ есть по числу, еже о нем, 1666-му». И рек: при слугах и господина покажем.

По толиком убо свидетельстве святых, како феолог ваш Андрей Деонисьевичь не устрашился гнева Божия, ублажил и обоготво​рил помазанника сатанина — богопоставленным, и боговенчанным, и богопомазанным, и Отца Отечеству, и Перваго и вострепетал на вопрос 52 еретиком сказать его и всех единоверных его, не сказал в ересех. Зрите во ответе том, что он обещался Неофиту творити. Ох увы, за то и позволено в свободе жити. Рцыте нам, многоученые поморския философы, Богом ли поставлен таковый лже-Христос? Аще бы Богом был поставлен, то бы по закону Божию возведен был на престол росийский. Аще бы Богом был венчан, то и на вен​це бы оном царском не бы воображена была Антихристова личина с надписанием «Иисус Христос». Аще ли Богом был помазан, то законом бы християнским помазан был по перси, а не по-жидовски от главы и до ногу, яко ныне еретицы творят при крещении.

Зрите ли, каковаго богопопущеннаго лже-Христа и помазаника сатанина возвеличил и обоготворил автор ваш Андрей Денисов, за то и возвеличен феологом, а от внешних — поморских патриархом. За то вам и дана вольная свобода обители собирать и моленны в них уставлять. По которому писанию, где писано, в коей книге, чтобы в царство богоборца Антихриста собираемы или составляеми будут обители или молитвенныя сословия и храмы поставляемы? За чие повеление и службы в них возвышаемы простыми и неосвященными стариками? Вопиют и глаголют: «Мир и тишина от державнаго дана, кроме священника службы водить».

Скажите, Господа ради, в котором писании написано и в ко​тором слове показано, чтобы неосвященному правила апостольския или отеческия позволено кроме священства священная действовати, еже есть панихиды пети или погребение, или служба уставная? Ка​ко Никона Черногорскаго слово неразсудительно толкуите на свою пользу и на утвержение простым и неведущим силы Святаго Писа​ния? Во оном бо слове Никона Правильника ничто вашему мнению согласнаго не видится, кроме запретительнаго угрожения на тако​вая смеяния дерзающих. Глаголет бо сице: «Пети "Бог Господь", прокимны ж, и стихеры, и приточеския поучения, на сие бо и по​ставляет церковь певца, и четца, и поддиякона, еже возглашати и чести и прочая». Ниже: «Что же постраждут, иже таковая самовольне восхищающии, таковии бо сами себе поставляют».

Паче же от тщеславия и гордости поставляеми, еже бо Озия пострада. Праведен сый царь вниде во святилище покадити, за то явися проказа на челе его. И паки, некто первейший от старец Азан прискочи киот Господень поддержати и за то поражен бысть смертию. И паки, егда киот Господень возвратися от пленения в землю израильтескую, тогда израильтяне, радующеся о возвраще​нии его, и посмотреша в киот Господень. И за то порази их Господь смертию 5 тысяч и пять десят мужей [Царств книга 1, глава 6]. И Анафана и Авирона, дерзнуша покадити, и за то сведени быша до ада. Такожде и ныне, кто дерзнет таковая творити, сиречь не даемая восхищати и посвоевати священническая дела, таковый такожде постражет.
А якоже святии богословцы Ефрем и Ипполит доволно нам в словесех своих известиша, яко в царство богоборца Антихрис​та служба угаснет, пение и чтение не услышится, якоже и святый пророк Амос во главе 5 сице вопиет, яко от лица Господня: «Возненавидех и отвергох праздники ваша и не обоняю в сонмех ваших за не. Аще принесете ми, и треб ваших не прийму, и спасеннаго просвещения вашего не призрю, отстави от мене глас песней твоих, и пений, и пищалей твоих не услышю».

Иеремия пророк, плача, вопиет [Иерем., глава 4]: «Препояшитеся вретищем, плачите и рыдайте, зане взяся радость от дому Бога вашего. И несть во время се князя, ни пророка и вождя», не всесожжения, ни жертвы, ни приношения, ни кадила, ни места, еже пожрети пред то​бою и обрести милость, но душею сокрушенною и духом смиренным да прияти будем. Святый пророк Ездра во главе 10 о сокрушении Сиона ясно возвещает: «Видиши ли, яко освящение наше опусте, и алтарь сотрен, есть и церковь наша разорена есть, и Псалтырь наш смирен есть, и песнь умолча, и радость связана есть, и свеща светилника нашего погашена есть». И прочая свидетелства святых пророк писано довольно.

Но нигде сего показания не видитца вашему мнению согласнаго разсуждения, дабы в последнее полулетие Антихристовы злобы службы совершались богоприятныя по чину церковному простыми неосвященными стариками, всеношныя и на Святую Пасху, стречание Христа, и в Неделю Цветную раздаяние вербам.

О беды, самое патриаршеско, и епископское, и священническое дело дерзают творити, и панихиды, и погребения, и протчая тако​вая. Воистину по пророческому сказанию: «Кто сия творит, таковый с самим Богом ратуется». Господь разорил, а они покушаются созидати. Покажите нам, поморския киновиархи, поне хотя едину черту от Писания или свидетелство от жития коего святаго, где позволено или устав лежит, простым и неосвященным кроме священника па​нихиды пети или погребение. Аще можете сыскать таковый устав, покажите нам. И мы бы на таковых известных сказаниях утверди​лись. И еще вы в присланых своих собраниях пишите, оглаголуите Кира, якобы он определяемый ныне по гражданству чиновники, градоправители и прочая начальники охуждает. Но дивно нам о сем, воистину дивно. Како вы, многоученые авторы, законом хвалитеся, а не законно разсуждаите и прочих в том утверждаите и от праваго разума запинаите.

Егда бо по попущению святаго Бога от лет 1666-го прият об​ласть Антихрист, прелстити весь мир. И якоже Ипполит и Ефрем святый богословцы пишут: «Сотворит бо себе начальники от бесов и на кийждо град пошлет в законения своя скверныи с бесы же и с чювственными человеки». И приставники же поставит творити волю его на всяком месте. Сие уже не Кирово сказание, но святаго Ипполита и святаго Ефрема, яснейши Кира показуют, яко во вре​мя сие лютое, в царство богоборца Антихриста начальники же, и приставники, и градоправители плотьстии беси будут. Ничто же бо убо у сына погибельнаго здраво или полезно, но вся законопреступна суть. Понеже по сказанию Иоанна Златоустаго сугуб восписуется быти Антихрист чювственный и мысленный. Чювственный почитается чрез сосуда царелепие по земному и чувственному обла​данию. Мысленный же — боголепие в церквах и на иконах, егда бо в пророческое сие время по летех 1666-му по отступлению от святыя веры от колена жидовска, сиречь от новаго жидовина Алексея Михайловича, родися сын самого сатаны и всей пагубной воли его исполнитель Петр Первый. В злобе который рыкая, аки лев адский, хульными своими усты на истинну и рать на самаго Бога.

Якоже Даниил во главе 7-й глаголя: «Зверь той горд и стра​шен и ни единому не подобный», иже времена и закон пременити размыслит. Той бо пагубной сын, адский змий, помазанник сатанин Богом преданный индикт превратил и превел на свою славу и честь идола ветхоримскаго Януса — от сентебрия 1-го числа на генварь 1-е число [Книга Деян. Петра, часть 2]. Разрушил завет вечный, святыми отцы преданный, на первом Никейском соборе уставленный индикт, еже есть новое лето праздноватися и числити лета с 1-го сентября [Зри Анекдоты Петра]. Сын же по​гибельный Петр, превозносяйся паче всех глаголемых богов, по со​вершении всея злобы своея исполнитель, предал богомерский свой индикт, которому вся Росия ежегодно празднует, и того новое лето вси проповедуют, и в производстве писменных дел пишут и глаго​лют: новый год с Новаго году.
Не точию сынове церкви его, но и нарицаемые старообрядцы разных сект [Сектоводцы разных вер] таковое новолетие празднуют в честь чрез Петра сата​не. Таковому-то гордому зверю, сосуду сатанину вся Росия, преклоня колена, проповедует богопомазанным, богопоставленным, боговенчанным и законопреступною и клятвою присягают, крест за него целовали и в верныя рабы и слуги его себя записали самоволно. С клятвою отдалися папе треклятому. Поистине, по Ефрему и Ип​политу, таковыи не имеют области знаменатися знамением Христа Спасителя, но прелестнику приложишася: «Аще кто озверившемуся тому Антихристу повинется, или словом или делом бога сего про​поведуя, се бо и являет на челе и на десней руце даемое начертание имени его» [Апок.].

Могите ли сыскать в Писании, чтобы кто от святых сравнял последняго Антихриста с преждебывшими нечестивыми цари? По​неже преждебывшия нечестивыя цари три власти на себе не имели, богопомазанными, богопоставленными и боговенчанными проповедовати, и клятися, и присягати не принуждали, но по закону своему языческому кроме помазания на престолы царски восхождаху. Но точию за то мучаху и убиваху, аще кто християнина себе пред ними объявит? А сей лукавый зверь, последний князь мира сего, Анти​христ, явивыйся по числу своему 1666-му в сосуде своем скверном императоре Петре. А по нем до скончания света в его наместни​ках действуяй в сосудех своих и возвышаяся паче всех глаголемых богов и паче всех чтилищь. На земли царствуя над покорившими​ся ему верноподданными рабы и слуги до скончания века, дондеже приидет Господь с судом, и убиет таковаго гордаго властителя ду​хом уст своих, и упразднит злобу его явлением пришествия своего.

Понеже, егда бо папа Римский восхити на себе три власти — царскую и святительскую, и Божию, тогда хранящии закон православнии християне всячески его отрекалися, и проклинали, и в подданство ему не отдавалися. Зрите Книгу о вере, глава 25. Ни дани ему даяху, но всячески его гнушалися, якоже самого сатаны. Такоже и Кирилова книга Мелетиева послания [4 и 5-е, и 6-е]. О том же Апокалепсис (главы 16-я, 20 и 17-я). Что же вы, поморския авторы, пишите и собираите свидетельства от Писания, но не по временю, и соображаите цветущее утро с полунощию, и показуите в собраниях, яко християне служаху и дани даяху неверным царем?

Тогда были у них видимыя церкви, и священники, и епископы, и за то они своими християнскими полки в християнском законе и образе на рать хождаху, и свобождаху свою церковь, и храняху свою веру невредиму. Зрите Писание, до коего собора позволено было в тайне веру хранити и жен неверных имети. Тогда в тайне веру имели. А ныне тако ли же? Понеже сей последний князь мира сего, пришедый на пагубу человеком, вся церкви верных разорил и веру християнскую смутил, взяв на себе не точию власть царскую, но и святительскую, и Божию, яко же папа в Риме. И горше па​пы перваго, зане и святительскую титлу хватил. Книга Регламент, глава 3.

Покажите, Бога ради, от Писания, аще папе Римскому безглав​ному пастырю отдавалися в подданство, и дани даяху ли ему хрис​тияне, и в вернии его рабы и слуги в книги законопреступныя писахуся ли? [Вера, глава 25; Мелетиево послание 9] Ибо Август кесарь римский, при котором Христос родил​ся и при котором вся вселенная написася, той Август язычник бе и еллинскаго закона, и по закону языческому восшел на царство, и дани с покореных требовал вольныя, и малыя, и легкия, якоже Писание свидетельствует [Минея, сент., 1 чис.]. Смотрите, тогда о первом пришествии Христове пророчество и смотрение совершалось. А ныне о Анти​христе, вы его время с Христовым равняите. Оле слепоты вашея со всеми святыми претеся и ратуете со всеми святыми. Равняите по​следняго Антихриста с прежде бывшими нечестивыми цари, а негде святии богословцы последняго с первым не равняют и во свидетелство не поставляют, яко же ныне видим из тетратей ваших.

Пишите, трудитеся и собираите все ваши собрания к нынешному времени и к нынешной державе неприличны. Ибо сей последний князь мира, последний зверь, превозносяйся паче всех глаголемых богов и паче всех чтилищ на земли, противяся власти Сына Божия, восхитил на себе не точию власть царскую, святительскую и Божию и потребил имя и власть патриаршескую от земли, имено​вался Отцем Отечества и монархом единовластельным. Зрите, благоразсмотрители Святаго Писания, поморския киновиархи, аще что несогласно со Святым Писанием поясняе[м], докажите нам. Ибо мы, немошныя и малосмысленыя, всегда желаем от мудрых и ве​дущих учитися.
Зане писано во Евангелие, на конец века будет скорбь со не​доумением на всех смешена, недоумение и неразумие надо всеми перстными хвалится, того ради не подобает укольными словесы и досадительными друг другу поносити, но любовною и смирен​ною беседою друг от друга умудрятися. Зане гордым и строптивым Бог противится, а смиренным же открывает великия своя тайны и умудряет вышним промыслом разумети силу Святаго Писания и знамения о противнике. Многоразлично нам Святое Писание показует притчами и доводами, но ни вси право толкуют. Зане избран​ные начнут прельщатися и недоумеватися по Ефрему Сирину [слово 105]. Ибо тогда связании вещми житейскими, тем неразумно пришествие му​чителя будет.

О нем той же святый Ефрем пишет, яко тать и прелестник Антихрист, хотя украсти, убити и погубити избранное стадо Божие, истинаго пастыря образ приимет. Что суть пастыри? Не точию же суть архиреи, но и цари благоверни пастыри нарицаются по слову преподобнаго Максима Грека (глава 31). Сице пишет: «Царь есть ничто же ино, разве одушевлен образ самаго Царя Небеснаго, сиречь жив пред ним». А сей осмотысящной князь мира сего, пер​венец сатанин, ложный Христос, жидовский царь, явивыйся в свое время по числу своему 1666-му, великий в злобе Петр — не оду​шевлен ли образ самаго сатаны, по списатели книги Правыя веры (слова 30-го): «Аще кто тех времен достигнет на брань с самим дияволом»?

А Кирил Иерусалимский в знамение 11 сице пишет: «Тогда не с простым человеком, но с самим сатаною очевидно братися». Не очевидно ли сатана по уподоблению вида его? Никон же Правильник о злочестивом властеле сице пишет: «Злочестив несть царь, но мучитель зол». Иоан же Златоустый в Слове на иудея пишет: «Аще убо священство погибе, откуду царство?» Сего ради от много свидетельств Святаго Писания показуется нам, яко сей последний властелин мира сего, явивыйся в сосуде своем Петре, властный Ан​тихрист, восхитив на себе имя Божие, еже есть первенство, и именовася Петр Первый. И по нем его наместники такожде именуются первыми.

Ибо они и сами о себе ясно открывают и глаголют, ибо дух Петров есть дух всех российских государей до скончания века. И поистинне согласно пророчеству сбытия дел открывается, и тако той дух Петров царствует во мнимых намесниках его, и гордостию своею надмен возвышаяся паче всех глаголемых богов, первейшим имену​ется, восхищая на себе власть Божию, якоже свидетелствует книга Правая вера (главы 7, 8, 20). И Кирилова книга (знамение 1-е). Аще бо кто на земли паче всех возносится, блюдися его — сей бо есть дух Антихристов. И аще много бы с вами беседовали лично, а не бумагою, о многоученые поморския киновиархи, осмотритеся яснозрительным оком, на философов осмаго века не взирайте и малосмысленным путь ко спасению не по времени своими собрани​ями не запинаите, но надесно разсуждайте и нас, малосмысленных, поучайте.

Ибо мы, маломысленныя, того ради и пишем к вам, дабы вы, многоученые авторы, наше мнение разрешили. Аще что не согласно со Святым Писанием разумеем, и вы такоже бы Святым же Писани​ем неумение наше утвердили. А мы, всепоследния, всегда желаем от мудрых учитися до последняго своего издыхания. Писано бо есть, во многом совете и спасение бывает. А ныне, в последнее и лютое сие время, по пророчеству несть истинныя любви в человецех. И то​го ради не хощем слышати друг от друга полезнаго и спасительнаго совету, но по пророчеству Михиину вси в кровех прятся и кождо по другу своему зазляет и исправяющаго в человецех несть. Постыдни суть премудрии и устрашени, слово бо Господне отвергоша. И премудрость бе ни едина в них и исцеляху сотрения дщере людей моих с лестию рекуще, мир, егда не бысть мир по сему пророчест​ву [Иерем., глава 8].

Паче же самому Богу, чрез пророка, глаголюща: «Нынешняго последняго времени на конец осмыя тысящи разнаго вероломст​ва сектари, ходящии по своих похотех, ратующиися с самим Бо​гом и с Святым Писанием». По Иеремии ложнии пророцы, благовествующии мир от своего сердца, и тако своим благовествованием льстиваго мира уловляют человеки в сети погибельныя богоборца Антихриста. И своею тщетною философиею, высокоречием и красноглаголанием аерного стихотворения запинают малосмысленным неведущим силы Святаго Писания путь правый ко Господу. И гла​голют кождо по сердцу своему, разсуждающе и прореченное святы​ми лютое время Антихристова царствия облегчавающе и вопиюще: «Отрада, отрада, прекратились дни».
Кто ли от святых пророк или апостол или кии богословец и в коем писании показал в последнее полулетие Антихристова цар​ствия отраду или прекращение дней, но вси единокупно и едино​душно сказуют скорбь без утехи, ни ослабы ни на земли, ни в мори, но скорбь на скорбь будет им неизреченна. И Даниил пророк закляся живым его во веки, яко во время и во времена и полвремени, беду нецыи иметь будут. Ипполит о сокращении дней сице вопиет: «Ниже тогда человеколюбивый Бог оставит тогда род человечь неутешим, но скратит дни оны и время трием и пол-лета, сотворит скращено. Да не всех онех святых полк оскудеет, но со тщанием дние тии текут и вскоре отимется царство прелесника Антихрис​та». Дозде от Ипполита.
И от сего имущему чист разум мощно познати время трием и пол антихристова царствия прекратит страшным Пришествием сво​им. Якоже апостол глаголет в зачале 285: «Убиет духом уст своих и упразнит явлением пришествия своего». И паки, Ефрем сице глаголет: «Воистину тогда тишиною приступит к нам Господь, отразити хотя от нас вся звериныя козни, да истинную веру пречис​тую носяще удобь, отразит мысль вражию и благоверие стяжим». Тишиною же знаменает жизнь святых будущаго века. Тогда вся уже звериныя козни пришествием Господним отразятся и царство прелестника упразнитца. А святии верою избавлени будут от всех козней его [Лука, зачало 43. По зиме и бури - тишина будет].

Нецыи убо нынешняго времени учители, толкующии на свою пользу Святое Писание, сию тишину сице разумеют: в сие послед​нее полулетие Антихристова царствия быти, якобы Господь присту​пил тишиною к ним, яко дана им вольная свобода каждому своим путем ходить и сердца своего благовестить и друг на друга междоусобныя войны и брани составлять. И разсекошася уже толков частей на тритцать. И глаголют: «Мир и тишина». О велия сле​поты и крайняго неразсмотрения от не испытания Божественаго Писания! Где мир и тишина и отрада? Аще бы мир был, и ти​шина, и отрада, то едина бы была церковь, и едино стадо, и едино мудрование, и под единым пастырем рукоположенным, которой бы могл тишину и отраду душам нашим сотворити.

А ныне несть сего. Не видим и не слышим гласа пастырскаго, благовествующаго мир душам нашим. Того ради несть тишины, несть отрады, но прелесть погибельная дана от Антихриста верно​подданным рабам его, запечатлевшимся к нему верностию присяги и целованием креста. За то и дана вольная каждому путем сво​им ходить и безглавныя своя секты водить. Всем им, сектоводцам, едина есть безглавная глава папа и царь жидовский, богоборец и противник Христов Антихрист [Апок., глава 38].

Они же его обожиша за богопомазаннаго и боговенчаннаго, и заручною клятвою подписашася, даша ему обещание быть верны​ми рабы его и до последняго издыхания стоять за него. И за то дал им всем, сектоводцам и лжеучителем, быть под единой главой и под рукою его в полной свободе. И тако прелстившиися глаголют «отрада и тишина» и равняют преждебывшия времена к полулетию последния лютости и преждебывших еллинских царей — к послед​нему Антихристу. Ратуются и прятся со всеми святыми пророками, о чем доволно писано во Святом Писании. И некто от святых отец нынешним сектоводцам согласнаго учения не произносил и прежде бывших с последним не равнял.

О, како убо феолог ваш не убоялся гнева Божия и не устрашил​ся претися со всеми святыми, возвеличил, и ублажил, и обожил противника Христова, восхитившаго на себе три власти, Петра осмотысящнаго первенца, и подписался за его молитися, и предал потомкам своим в роды до скончания. За то и сам от Антихриста и от всех потомков своих возвышается великим феологом во осмой тысящи. Яко громогласно проповеда, и обоготворил помазанника сатанина Петра [Ответы Олонецкия. Ответ 52], и предал потомкам своим на том ложном ис​поведании стояти и протчих в том запинати.

А нам, православным християном, верующим во Христа Исуса по пророчеству и по всех святых Писанию, не даждь Господи и помыслити, чтоб похвалить таковаго противника или признать за державца, но всячески его отметаемся и не прославляем и со всей пагубной силой его. Аминь.

